Prosesi Pelaksanaan Pesta Unjuk, Adat Pernikahan Batak Toba (di Jabodetabek).
Tahapan:
1) Horihori Dinding.
Peserta Terbatas yaitu Keluarga Calon Pengantin.
2) Patua Hata Marhusip.
Peserta sudah melibatkan Haha Anggi, Boru Bere dari Keluarga Pengantin, Dongan
Sahuta dimana jumlahnya sekitar 15-20 KK
3) Martumpol (jika ada).
Peserta Keluarga Calon Pengantin dan Tulang Calon Pengantin, Dongan
Sahuta/Aleale.
4) Martonggo Raja/Mar Ria Raja.
Keluarga Calon Pengantin masing bagi tugas. Bahasa adatnya disebut Martonggo
Raja bagi Tuan Rumah Pesta/Bolahan Amak dan sebaliknya disebut Mar Ria Raja
bagi Keluarga Calon Pengantin yang datang ke Rumah Keluarga Calon Pengantin
sebagai Tuan Rumah.
5) Pemberkatan dan Pesta Unjuk.
Di Gereja ditunjuk menyampaikan Kata Sambutan dari Keluarga Calon Pengantin.
6) Tempat Pesta : Gedung atau Aula: .........cccceeneneee.

Mekanisme prosesi memasuki ruangan.

Yang mengawali pembicaraan untuk menyapa para Peserta pesta adalah Protokol pihak
Tuan Rumah sebagai bolahan Amak. Lalu setelah diserahkan oleh Protokol Tuan Rumah
kepada Protokol Par Boru atau par Anak (Protokol Keluarga Pengantin Lakilaki).

Atau lebih jelas dalam Bahasa Adat disebut : Rumang ni Ulaon ; Alap Jual dan Taruhon Jual.
Alap Jual disebut jika Pihak Keluarga Perempuan yang menjadi Tuan Rumah.

Taruhon Jual disebut jika Pihak Keluarga Lakilaki yang menjadi Tuan Rumah.

Setelah selesai makan Bersama para Peserta Pesta acara dilanjutkan MANUMPAHI dan
setelah selesai manumpahi dilanjutkan marhata adat;

Tahapannya seperti tertulis di bawah ini;
HATA NI PINGGAN PANUKUNAN DOHOT HATA NI PINGGAN PANGALUSI

1. PARBORU
2. PARANAK

PARBORU : Boha Raja ni Amangboru nunga boi ta torushon pakataionta
PARANAK : Gabe Raja nami

PABORU : Tontong ta puji Tuhan ta pardenggan Basai
di ari nauli

di ari nadenggan

di bulan na denggan

di taon parasianan on

ta pukka ma di akka hata ni Raja.



Asa tektek do mula ni gondang
Serser mula ni tortor

Sise mula ni hata

Sukkun mula ni uhum.

Asa pitu goar ni ari

Sapulu dua goar ni bulan

Asa tangga do balatuk

Laba-laba parpintoan

Molo naeng ma mungka hata anggka Raja denggan mai molo di atas ni pinggan panukunan

On pe raja ni Amangboru takkas ma pasahat hamu jumolo pinggan panukunan

PARANAK : Mauliate ma di Tuhan ta

Mauliate ma di hamu hula-hula nami raja i ( didok margana....)
Baris-baris ni gaja di rura pangaloan

Ai molo marsuru antong akka Raja dae do so oloan

Ai molo ni uloan tamba akka pangomo an

Ai molo so ni oloan, olo ma iba agoan di akka parbinotoan.

Asa binsar ma matani ari poltak ma matani ni bulan
Mangarade ma hamu raja nami

Roma hami pasahathon pinggan panukkunan.

Boru nami pasahat hamu pinggan panukunan tu Hulahulata

PARBORU : Nungga mangarade hami raja ni Amangboru
PARANAK : Takkas adophon tampuk nai Amangboru tu adopan ni raja i.

PARBORU : Ta puji Tuhan ta pardengan basa
Mauliate ma di hamu Raja ni Amangboru nami raja ( ... didok margana...)
Naung takkas di oloi hamu pangidoan nami.

Dison nungga sahat di adopan nami pinggan panungkunan, pinggan sitio suara, pinggan puti
naso hariapan, sikkat ni pinggan pasu nahot di hundulan na.

Asa alatanta maon martangiang tu Amata namartua Debata,
Sai anggiat ma on panungkunan gabe

Panungkunan horas

Paminntaan ni akka tangiang

Mamasumasu ma na di jolo na

Mangkorasi ma nadi pudina

Hot ma pasupasu ni Tuhan di hita namar hulahula marboru
Jala tondi na gabe panuturi .

Raja ni Amang Boru
di atas ni pinggan panukkunan on tupa do di patupa hamu dison ima parbue si ribur-ribur



Parbue pir
parbue sakti

Asa alatan ta maon martangiang tu amata namartua Debata
Sai anggiat ma torop maribur ma pinompar di hita namar hulahula marboru
Ma takang huhut ma manjuara.

Asa pirma pokki bahul-bahul pasalongan
Pir ma antong tondi ta
Luju-luju ma nang akka pasamotan.

Raja ni Amangboru di atas ni pinggan panukunan on tupa di baen hamu

Ima napuran rata, napuran si rara uruk, napuran sirara adop, napuran mauliate,
Si pasiding hata muruk ma antong on

sipalambok ateate

Asa demban sian Dairi di atupi ni boru Toba
Di bibir do antong daina
di tolonan do hita tabona.

Asa na puran tano-tano rangging marsiranggoman
Molo pe badan ta raja ni Amangboru padao-dao
Anggo tondi ta hot do antong sai marsigomgoman.

Raja ni Amangboru di atas ni pinggan panukan on tupa do di baen hamu dison
Ima tanggo - tanggo nabolon
juhut na bolon na marsaudara. (Jarang dilakukan...)

Sada simbol maon antong di Hita patoguhon ruhut ni paradaton
dohot togu ni partuturon

Di hita namar hula-hula marboru.

Hamu mai raja ni Amangboru nami

( didok margana....)

Dohot hami raja ni hula-hula muna ( didok margana...)

Raja ni Amangboru di atas ni pinggan panungkan on tupa do di baen hamu dison
Ima ringgit namarmata, rupiah nabolak na cinetak ni Pamaretta.

Ha solomonan ni inata soripada

Si palas rohani amata raja

Di patuduhon hamu do antong
na poparan ni raja do hamu
Jala anak ni na mora

Anggiat ma pininta ni ulaon ta sadarion
Sai lam martamba-tamba ma di hita
Ria nang lasni roha.



Asa dohonon ma songon hata ni situatua

Asa timbo dolok martimbang

Hatubuan ni si marhorahora

Amanta Debata do antong namartua na di ginjang

Di tumpak ma hamu antong gabe huhut ma laos mamora.

Raja ni Amangboru sian isi pinggan panungkuan on
ringgit namarmata

rupiah nabolak on

asa jolo hu parsaulihon hami

na gabe pinggan panggabei di hami hulahula muna.

Mangido tikki hamu Raja ni Amangboru.
PARANAK : Gabe Raja nami ulahon hamu ma.

PARBORU : songoni ma di hita namardongan tubu
poparan ni Ompung ta raja (didok goarni Ompung...) Boru, Bere,
nang songoni Raja ni Dongan Sahuta

Dison adong do di pasahat raja ni Amangboru ta
ringgit namarmata

rupiah nabolak

pinggan panukunan

na gabe pinggan panggabei,

Asa las ima nang tangiang ta
asa gabe ma nani gabean
gabe ma na manggabei

Sada maon tu poparan ni ompung ta Raja ( didok goarna...)
Sada nai ma on tu poparan ni ompung ta Raja ( didok goarna...)

Molo na sasada on dosma rohanta ate
Au ma makasipulhon on.

Di dok hata ni situatua

Asa nidurung pora-pora

las mangihut ma sibahut

sian holang-holang ni batu

Molo jumpang akka sipalas roha

Lumobi jambar ni akka Raja

dengan jala une majo pinadippos tu bagasan hajut ate.

Molo tung geok di roha mu
Simpul annong ulaon ta on



Ro hamu tu Au

rap ta parsaulihon
Pinggan panukunan on
Gabe jala horas

Di dok hata ni situatua

Simbora jurguk pinsur saotik

taruli do annon hita

saluhut na sude rupiah on

alai jumolo jala sumurung au saotik
Lasma rohatta

ta gabehon mai

Mauliate ma di hita namar dongan tubu.

Raja ni amang boru

nunga sikkop di hami

Hasahatan ni pinggan panukkunan
na gabe pinggan panggabei.

Asa dohonon ma songon hata ni situa-tua

Asa hori do sada hul-hulan

Bonang do sada halosi

Nangkin nunga hu jalo hami

pinggan panukkuan.

Nuaeng pe paulakhon nami ma on sada ringgit sitio suara
rupiah nabolak on.

Asa tio suara

sada ma roha

sada ma nang alus muna

dina mangalusi sise sukun nami

Raja ni hula-hula muna raja si (didok margana...)

Boru nami pasahat hamu pinggan pangalusi on tu raja Amang Boru ta

Takkas adophon tampuk nai Amang Boru
tu adopan ni raja i.

PARANAK : Mauliate ma di hamu Raja ni Hulahula Nami Raja ( didok margana...)
Andorang so hu alusi Hami

Di sise sukun niraja i

Jomolo majo hu pasahat Hami hata muliate on Nami

tu Amata na martua Debata

Na tong-tong mangalehon di Hita

Ha hipason ni pamatang sian ari naung salpu sahat tu tingki on

Na manukkun ma antong raja
di sintuhu indahan masak
Dohot lompan naung ta parsaulihon i



Molo pe di dok raja i nakin

Bosur hamu mangan

Sagat marlopan juhut na tabo

Dohot sombu uas muna

Minum Aek sitiotio na tinahuan Nami i

Molo tung pe raja nami

hurang gandi na

Hurang gando na

Hurang daina

Hurang nang tabo na

Ido pe na boi tarpatupa Hami Raja nami.

Sai ma martangiang Raja i

Anggiat tu akka tikki ari na mangihut
Boi muse patupaon nami

Si panganon na gumodang

Jala na tumabo sian i

Lao pasangaphon hamu hulahula nami

Tarsingot si panganon Raja nami
Asa dohonon ma songon
Hata ni situatua

Mar buhu tanduk

Mar buhu holi-holi

la godang mai sibutong-butong
Otik siparni tondi

Sai anggiat ma si panganon
naung ta parsaulihon i

Sai asi ma rohani Tuhan

Sai di pasupasu ma antong i
Sai pamurnas mai tu daging
Saudara tu bohi

Si pasindak panaili ma antong i
Jala si paneang holi-holi

Asa bagot do namarhalto

Dolok do namarobean

Horas ma Hamu hulahula nami

Na manganhon

Sai marlipat ganda ma di Hami pamoruon muna na mangalehon

Toho ma antong nai dok ni raja i
Sande ma sige di bukulan ni sopo
Bangkona do antong Hamu manise



Molo dang tangkas di boto

Asa jolo ni nang-nang do ninna
asa ni nung-nung

Asa jolo pinangan do ninna
Asa ni sungkun

Na manungkun ma antong Raja i

di sintuhu indahan masak

Dohot lompan naung ta parsaulihon i

Asa dia ma laklak na

Di ma unok na

Di ma hata na dia ma nidok na

Alusan nami ma Raja nami

Panggabean siangkup ni Parhorasan do Raja nami
Sidok botima Hami Raja nami

PARBORU : Mauliate ma di hamu Raja ni Amangboru nami raja (didok margana...)
Naung tangkas di hatahon hamu

Barita ni sintuhu indahan masak

Dohot lompan naung ta parsaulihon i

Panggabean si angkup ni parhorasan do hape

Barita ni Raja ni Amangboru ate

PARANAK : Gabe Raja nami

PARBORU : songoni ma Raja ni Amangboru
Molo di Hita hajolmaon

Sai manjalahi

Panggabean

Parhorasan do.

Asa dohonon ma songon hatani situa-tua

Bona ni Aek Puli

Di dolok ni sitapongan
Martamba-tamba ma di hamu nauli
Songoni akka sinadongan

Asa takkas manaili tu rura Silindung
Takkas ia manatap tu Tao Toba
Tangiang pangidoan nami

Ganjang ma umur ni Amangboru nami
Torop pinompar

Sahat tu na maulibulung

Sahat nang tu na mamora



Asa timbo Dolok Martimbang
Hatubuan ni simarhora-hora
Amata Debata do namartua
Na di ginjang

Di tumpak ma Hamu gabe
Luhut ma laos mamora.

Horas ma jala Gabe
Gabe ma jala Horas



